
I - ARABAKO BATZAR NAGUSIAK ETA ARABAKO LURRALDE 
HISTORIKOAREN FORU ADMINISTRAZIOA

Arabako Foru Aldundia

EUSKARA, KULTURA ETA KIROL SAILA

Foru Gobernu Kontseiluaren 283/2019 Erabakia, apirilaren 17koa. Onespena ematea Gazteriaren 
Foru Erakundearen zerbitzura dauden langileen ordainsariak ehuneko 2,25 igotzeari 2018an 
jasotakoekin alderatuz; baita produktibitate funtsa ere

Abenduaren 21eko 24/2018 Errege Lege Dekretuaren bidez, sektore publikoaren eremuko 
ordainsarien arloan presako neurriak onetsi ziren.

Aipatutako Errege Lege Dekretuak adierazten du zioen azalpenean 2018rako Estatuko Aurre-
kontu Orokorren luzapen automatikoak, Konstituzioaren 134.4 artikuluan jasotako aurreikuspena 
aplikatuz, berarekin ekarriko lukeela sektore publikoaren zerbitzuan dauden langileen ordain-
sariak ezin igo izatea 2019ko urtarrilaren 1etik aurrerako ondorioekin, eta honakoa ezartzen du 
3. artikuluko bi apartatuan:

“2019an, sektore publikoan lanean ari direnen lansariak ezin izango dira 2018ko abendua-
ren 31n indarrean zirenak baino ehuneko 2,25 baino gehiago gehitu. Lansari horiek homoge-
neotasunaren arabera kalkulatuko dira erkaketaren bi aldietarako, hala langileei nola haien 
antzinatasunari dagokienez”.

Ordainsarien eta luzapenari loturiko bestelako alderdien gaineko 2019ko ekitaldirako pre-
miazko neurriei buruzko otsailaren 14ko 2/2019 Legeak 2.2. artikuluan ezartzen du:

Era berean, 2019ko urtarrilaren 1etik aurrera, Euskal Autonomia Erkidegoko sektore publi-
koko entitateen zerbitzura dauden lan-araubideko langileen soldata-masa ehuneko 2,25 gehitu 
ahal izango da 2018ko ekitaldian ezarritakoaren aldean.

Aipatutako legearen azken xedapenetako lehenengoan honakoa ezartzen da:

“Eusko Jaurlaritzari baimena ematen zaio lege hau garatu eta aplikatzeko beharrezkoak 
diren xedapenak eman ditzan”.

Honakoa xedatzen du Arabako Lurralde Historikoko 2018ko aurrekontuen luzapena 2019ko 
ekitaldian aplikatzeko irizpideak ezartzen dituen Foru Gobernu Kontseiluaren 71/2018 Foru 
Dekretuak 7. artikuluan:

“Langileen kudeaketaren arloan, indarrean jarraituko dute, aplikagarriak diren heinean, 
Arabako Lurralde Historikoaren 2018ko ekitaldiko aurrekontua gauzatzeko abenduaren 22ko 
21/2017 Foru Arauak V. tituluan jasotako aurreikuspenak”.

Foru Arau horren 25.1 artikuluak, halaber, hau xedatzen du:

“Arabako Foru Aldundiko, foru erakunde autonomoetako eta foru sozietate publikoetako 
eta foru fundazioetako langile funtzionarioen eta lan kontratudun langileen 2018rakoordain-
sari osoak gehitu egingo dira Foru Arau honetan ezarritakoarekin bat, 2017ko abenduaren 31n 
indarrean zirenen aldean. Ordainsari horiek homogeneotasunezkalkulatuko dira erkaketaren 
bi aldietarako, hala langileei nola haien antzinatasunari dagokienez, eta, betiere, Estatuaren 
oinarrizko legedian ezarritako mugak gainditu gabe”.

Enplegatu Publikoaren Oinarrizko Estatutuaren urriaren 30eko 5/2015 Legegintzako Errege 
Dekretuaren testu bateratuko 37. artikuluak arautzen duen negoziazioko izapidea bete da, Euskal 
Funtzio Publikoaren uztailaren 6ko 6/1989 Legearen VI. tituluarekin harremanetan.



2019ko maiatzaren 3a, ostirala  •  51 zk. 

2/2

2019-01346

L.G.: VI-1/1958 ISSN: 2254-8432

www.araba.eus

Gazteriaren Foru Erakunde Autonomoaren Egitura eta Funtzionamendu Arautegia onartzen 
duen ekainaren 8ko Diputatuen Kontseiluaren 26/2010 Foru Dekretuaren 11.d) artikuluan xeda-
tutakoaren arabera, Euskera, Kultura eta Kirol Saileko foru diputatuari dagokio, erakunde auto-
nomo horren Administrazio Kontseiluko lehendakaria den aldetik, funtzio publikoan eskumena 
duen Arabako Foru Aldundiko sailarekin elkarlanean, Diputatuen Kontseiluari proposatzea 
erakunde autonomoari atxikitako langileei aplikatu beharreko ordainsari araubidea eta soldata 
baldintzak.

Bestalde, Diputatuen Kontseiluari dagokio foru administrazio honetako langileen lan 
baldintzak zehaztea eta onartzea, halaxe xedatzen baitu Arabako Foru Aldundiaren Antolaketari, 
Funtzionamenduari eta Araubide Juridikoari buruzko abenduaren 18ko 52/1992 Foru Arauaren 
8.17 artikuluak, Ekonomia Jardueren eta Deszentralizatutako Foru Zerbitzu Publikoen Kudeake-
tari buruzko urriaren 30eko 15/1987 Foru Arauaren 7. eta 9. artikuluetan xedatutakoarekin ha-
rremanetan.

Horiek horrela, Ekonomia Jardueren Kudeaketari eta Deszentralizatutako Foru Zerbitzu Pu-
blikoei buruzko urriaren 30eko 15/1987 Foru Arauak 7. artikuluan xedatutakoaren harira Arabako 
Foru Aldundiaren Antolaketari, Funtzionamenduari eta Lege Araubideari buruzko abendua-
ren 18ko 52/1992 Foru Arauak 8. artikuluan xedatutakoa kontuan hartu, eta Kontuhartzailetza 
Zerbitzuaren ezinbesteko eta aldez aurretiko txostena eskatu da.

Horregatik, Gazteriaren Foru Erakundeko Administrazio Kontseiluak eta Euskara, Kultura eta 
Kirol Saileko diputatuak proposatuta eta Diputatuen Kontseiluak gaur bertan egindako bilkuran 
gaia aztertu ondoren, honako hau

ERABAKITZEN DUT

Lehenengoa. Gazteriaren Foru Erakundeko langileen ordainsari orokorrak eta antzinatasuna 
2018an jaso zituztenekiko ehuneko 2,25 handitzea onartzea.

Bigarrena. Foru Gobernuaren Kontseiluari martxoaren 21eko Foru Gobernuaren 
Kontseiluaren 202/2019 erabakiaren bidez 2019. urterako ezarri duen Gazteriaren Foru Erakun-
deko langileen produktibitatea hobetzeko funtsa ehuneko 2,25 handitzea onartzea.

Hirugarrena. Erabaki honek Gobernu Kontseiluak onartuko hurrengo egunetik aurrera sor-
tuko ditu ondorioak, ALHAOn argitaratzearen den kontuan hartu gabe.

Vitoria-Gasteiz, 2019ko apirilaren 17a

Diputatu nagusia
RAMIRO GONZÁLEZ VICENTE

Euskara, Kultura eta Kirol Saileko diputatua
IGONE MARTÍNEZ DE LUNA UNANUE

Euskara, Kultura eta Kirol zuzendaria
JOSEBA KOLDO PÉREZ DE HEREDIA ARBÍGANO

